
గాంచి పెంచి ప్రమోదంబు గడలుకొనఁగఁ

బరిణయమొనర్చె శరధికి భవశరధికి. 62


తే. అప్పు డవ్వానకొట్టున నళికి యుళికి

పడిన గోడలు నొరుగు కంబముల పట్లు

వదలి కూలిన గోపురావళులు గల్గు

పాడుగుడిలోని కెనుబోఁతు పఱచి నిలిచె. 63


క. అంతట వర్షము నిలిచె ది

నాంతము జనియించెఁ గజ్జలాభ్ఠర తమాలా

శ్రాంతరుచి పర్వె నెల్లెడ

సంతమసము చుక్కలమరె సత్ఫథవీథిన్. 64


క. ఎనుబోఁతు నపుడు కుమ్మరి

తన యింటికి రాకయున్నఁ దత్పుర మందున్

వనముల వంకల డొంకలఁ

గనుగొనుచున్ వచ్చివచ్చి కని యచ్చోటన్. 65


ఉ. లంపులమారిదాన! నిను లాచుక మాదిగవాఁడు గోయ, వే

కౌంపకుఁ బొమ్మటంచు మిణుగుర్లు జనింపఁగఁ బండ్లుదీటి మై

కంపముపుట్టఁ జేగుదియకట్టెను దిట్టుచుఁ గొట్టఁ బోఁతు బల్

గుంపెన నింటికై చనినఁ గుమ్మరి గాఁడినిగట్టెఁ గట్టినన్. 66


తే. కట్టు విడువకుమని చెప్పి కాంతతోడ

రేయి యొకరీతిఁ గడపి యా రేపకడను

గుమ్మ రయ్యూరిపల్లెలఁ గుండలమ్మ

వెడలఁ దద్భార్య జాతుల వెదకుచుండె. 67


ఉ. సారణ నామధేయుఁ డొక సాలియవాఁడు మనోజ్ఞమూర్తి కా

శ్మీర ధరిత్రినుండి యల సింధువసుంధరఁ జేరఁ బోవఁగా

